
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՔԱՂԱՔԱՇԻՆՈՒԹՅԱՆ ԿՈՄԻՏԵԻՆ ԳՈՒՄԱՐ  ՀԱՏԿԱՑՆԵԼՈՒ ՄԱՍԻՆ

1. Ընթացիկ իրավիճակը և իրավական ակտի ընդունման անհրաժեշտությունը
Անհրաժեշտությունը
      Նախագծի ընդունման անհրաժեշտությունը պայմանավորված է ՀՀ վարչապետի 2021 թվականի ապրիլի 7-ի N 02/12.4/11034-2021, 2021 թվականի մարտի 22-ի                       N 02/12.4/8963-2021, 2022 թվականի փետրվարի 8-ի N02/16.4/3732-2022 հանձնարարականներով, ՀՀ Լոռու մարզի Ստեփանավան համայնքի Աշոտաբերդ թաղամասում ակնհայտ վթարային վիճակում գտնվող  ընդհանուր թվով 24  փայտյա բնակելի շենքերի պարտադիր կազմաքանդման (ապամոնտաժման) և դրանց փոխարեն նորերի կառուցման հրատապությամբ:
Ընթացիկ իրավիճակը
Աշոտաբերդ թաղամասը կառուցվել է 1988 թվականի դեկտեմբերի 7-ի Սպիտակի երկրաշարժից հետո: Թաղամասում առկա են թվով 24 բազմաբնակարան փայտյա շենքեր՝ 296 բնակարաններով, որոնք շահագործման են հանձնվել 1989 թվականից և հատկացվել են երկրաշարժի հետևանքով անօթևան մնացած ընտանիքներին: 
Նախորդ տարիներին ՀՀ Լոռու մարզպետարանի կողմից հավաքագրված տվյալների համաձայն նշված բնակարաններից 126-ը սեփականաշնորհված բնակարաններ են, իսկ  170-ը՝ համայնքային սեփականությանություն հանդիսացող:
Հարկ է նշել, որ այդ շենքերի համար նախատեսված է եղել 25 տարվա շահագործման ժամկետ: Բացի այդ նշված շենքերի պահպանման համար պարտադիր պայման է հանդիսացել փայտյա կոնստրուկցիաների պաշտպանիչ միջոցառումների իրականացման աշխատանքների ապահովումը, որը չի կատարվել և տարիների շահագործման ընթացքում վերոհիշյալ շենքերի բնակարանները դարձել են բնակվելու համար ոչ պիտանի:
Համաձայն ՀՀ արտակարգ իրավիճակների նախարարի 2021 թվականի մարտի 31-ի N 372-Ն հրամանով հաստատված ՀՀ բնակավայրերի սեյսմիկ գոտիների Ցանկի՝ ՀՀ Լոռու մարզի Ստեփանավան համայնքը գտնվում է 2-րդ սեյսմիկ գոտում:
Հաշվի առնելով վերոգրյալը՝ նշված վթարային շենքերի բնակիչների կյանքի անվտանգության ապահովումը գնահատվում է որպես օրակարգային խնդիր:
Ակնհայտ է, որ նկարագրված իրավիճակը նախնական փոլում ենթադրում է  մասնագիտական միջամտություն՝ համապատասխան հիմնավոր ելակետային տվյալների հավաքագրման և ճարտարապետաշինարարական նախագծային փաստաթղթերի մշակման (ձեռքբերման) միջոցով:
Նախագծի նախնական տարբերակը 2021թվականին շրջանառվել է շահագրգիռ մարմիններ, որից հետո ներկայացվել է ՀՀ վարչապետի աշխատակազմ՝ քննարկման Կոմիտեի 08.10.2021թ N 01/14.1/9276-2021 գրությամբ: 
2. Առաջարկվող կարգավորման բնույթը
       Նախագծով նախատեսվում է ՀՀ 2022 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից հատկացնել ֆինանսական միջոցներ՝ թվով 24 բնակելի (վթարային, շահագործման համար ոչ պիտանի) շենքերի փոխարեն նոր շենքերի կառուցման (հնարավոր տեղակապման) կամ նոր թաղամասի կառուցապատման (քաղաքաշինական համալիրի) նախագծերի մշակման համար:
       Ղեկավարվելով  ՀՀ ԿԱ քաղաքաշինության պետական կոմիտեի նախագահի                          2017 թվականի սեպտեմբերի 11-ի <Բնակելի, հասարակական, արտադրական շենքերի և շինությունների նախագծային փաստաթղթերի կազմը և բովանդակությունը սահմանող կանոններ> N128-Ն հրամանով՝ առաջնահերթ, բարձր ռիսկայնության դասակարգում ունեցող բնակելի շենքերի կառուցման նախագծային փաստաթղթերի մշակման համար կպահանջվեն.
Ելակետային տվյալներ և տեխնիկական պայմաններ
1. ՀՀ կառավարության 2015 թվականի մարտի 19-ի N596-Ն որոշմամբ հաստատված կարգով  ձեռքբերված ճարտարապետահատակագծային առաջադրանք (նախագծման թույլտվություն)՝ այդ թվում Մատակարար կազմակերպություններից ստացվող ելակետային տվյալներ և/կամ տեխնիկական պայմաններ (կետ.52, կառուցապատողից/պատվիրատուից դիմում-հայտը ստանալուց հետո 20-օրյա ժամկետում), եթե առկա են հողհատկացման հիմքեր:
2.  Ճարտարապետահատակագծային առաջադրանքին համապատասխան  կառուցապատողի/պատվիրատուի կողմից կազմված նախագծային առաջադրանք (տեխնիկական բնութագիրը)՝ ճարտարապետահատակագծային առաջադրանքը ձեռքբերելուց հետո՝ պատվիրատուի հայեցողությամբ սահմանվող ողջամիտ՝ 7-օրյա ժամկետում,
3.  Տեղագրական հանույթ, ինժեներաերկրաբանական հետազննման նյութեր՝ ճարտարապետահատակագծային առաջադրանքը ձեռքբերելուց հետո՝ պատվիրատուի հայեցողությամբ սահմանվող ողջամիտ՝ 15-20-օրյա ժամկետում, ծառայության գնումը  <գնանշման հարցում> գնման ընթացակարգով ապահովելու պայմանով:

[bookmark: _GoBack]Նախագծային աշխատանքների գնման գործընթաց
Ելակետային տվյալների և տեխնիկական պայմանների հիմքով՝ հաշվի առնելով գործընթացների կատարման հրատապությունը՝ համաձայն ՀՀ կառավարության                              2017 թվականի մայիսի 4-ի <Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին> N526-Ն որոշմամբ հաստատված Կարգի 10-րդ կետի՝ պետք է մշակվի և հաստատվի նախագծային աշխատանքների գնման հայտը՝ <Գնումների մասին> ՀՀ օրենքի 15-րդ հոդվածի                           6-րդ մասի 2-րդ ենթակետի կիրառմամբ գնման մրցակցային ընթացակարգերով կազմակերպելու պայմանով:
Նախագծային աշխատանքների կատարման տևողություն
Նախագծման աշխատանքների տևողությունը առաջարկվում է սահմանել կառուցապատման բոլոր  թույլտվությունների (այդ թվում տեխնիկական պայմանների և ելակետային տվյալների, հողհատկացման հիմքերի) ձեռքբերման համար անհրաժեշտ ընթացակարգերի տևողության հաշվառմամբ: 
 Միայն  շենքի (-երի) կառուցման նախագծի և/կամ  թաղամասի (-երի) կառուցապատման նախագծի մշակման (որոշ դեպքերում նաև տեղակապման) ընդհանուր (մոտավոր) տևողությունը՝ ըստ նորմատիվային պահանջների կկազմի շուրջ՝ 60-78 (60x30%) օրացուցային օր շենքի նախագծման և 60-120 օրացուցային օր թաղամասի կառուցապատման նախագծի համար, այսինքն 120-198 օրացուցային օր՝ կախված աշխատանքների ծավալից՝ հողատարածքի և շինությունների  մակերեսներից,  առաջադրանքի տեխնիկական պայմաններից (hիմք՝ СН 283-64 <Временные нормы продолжительности проектирования>:), առանց հաշվառելու ՀՀ կառավարության                         2015 թվականի մարտի 19-ի N596-Ն որոշմամբ ամրագրված թույլտվությունների, համաձայնեցումների, փորձաքննությունների ստացման , ինչպես նաև ՀՀ կառավարության 2017 թվականի մայիսի 4-ի N526-Ն որոշմամբ (գնումների ՊՍ՝ պատասխանատու ստորաբաժանման համար) սահմանված ընթացակարգերի ժամանակահատվածը:
Ուստի, որոշմամբ նախատեսված ընթացակարգերի ժամանակահատվածի հաշվառումով , նախագծման աշխատանքների տևողությունը, ըստ մոտավոր/միջինացված հաշվարկի պետք է սահմանվի առնվազն 150օր+20օր+15օր (ելակետային տվյալներ, պետական համալիր փորձաքննություն) =185.0 օրացուցային օր:
Նախագծանախահաշվային փաստաթղթերի մշակման համար անհրաժեշտ խոշորացված ծախսերի հաշվարկ  
Ինժեներաերկրաբանական հետազննության խոշորացված ծախսեր՝ 1 օբյեկտի (բնակելի շենքի) հաշվարկով այն կազմում է շուրջ 550.0 հազար դրամ, նույն հողատարածքում նախատեսվող միջին ծավալի (այդ թվում 10 շենքերի նախատեսմամբ) բնակելի թաղամասի հողատարածքի  համար այն կկազմի՝ շուրջ 5,500.0 հազար դրամ՝ կախված զննվող տեղանքի մակերեսից, բարդությունից, երկրաբանական ու ֆիզիկամեխանիկական բնութագրերից:
1. Նախագծի մշակման համար, որպես անալոգային օբյեկտ (ուղղորդող, խորհրդատվական բնույթի փաստաթղթեր) կարող են դիտարկվել ՀՀ Լոռու մարզի Սպիտակ քաղաքում նոր բնակելի շենքի կառուցման  նախագծային փաստաթղթերը (նախահաշվային արժեք՝ 702,812.680 հազար դրամ, ընդհանուր մակերես՝ շուրջ 2700քմ), ինչպես նաև ՀՀ համայնքներում (բնակավայրերում) բազմակի օգտագործման անհատական բնակելի տների նախագծերի կատալոգը:  
         Կնախատեսվեն մինչև 3 հարկով (շուրջ 2000քմ մակերեսով) բազմաբնակարան շենքեր  և/կամ անհատական բնակելի տներ (դրանց տարբերակների հնարավոր համակցությամբ), որոնք համալրված կլինեն 1-4 սենյականոց բնակարաններով: Նշված լուծումները կճշգրտվեն նախագծողի կողմից: 
ՀՀ Լոռու մարզի Ստեփանավան համայնքի Աշոտաբերդի համար կնախատեսվեն ընդհանուր թվով 10 (քանակը առավել ճշգրիտ կդառնա նախագծային փուլում) բազմաբնակարան շենքեր և/կամ անհատական բնակելի տների ճարտարապետական հորինվածքին համահունչ՝ համակցված ծավալահատակագծային ու կոնստրուկտիվ լուծումներով շենքեր` 10x2000քմ=20,000.0քմ բնակելի (մոտավոր) ընդհանուր մակերեսով :
ՀՀ Լոռու մարզի Ստեփանավան համայնքի Աշոտաբերդ բնակավայր (թաղամաս)
· 10 շենքx2000.0քմ=20,000.0քմ կառուցման ենթակա մակերես
· 20000.0x310.0 հազար դրամ (միավոր մակերեսի կառուցման մոտավոր ցուցանիշ՝ ըստ հաստատված անալոգ նախագծերի) = 6,200,000.0 հազար դրամ (10 շենքերի կառուցման  խոշորացված արժեք),
· 6,200,000.0x0.4%≈24,800.0 հազար դրամ՝ նախագծի մշակման արժեք
· 24,800.0x6%≈1,500.0 հազար դրամ՝ նախագծի փորձաքննության ծախսեր
· 10x550.0=5,500.0հազար դրամ՝ ինժեներաերկրաբանական հետազննության ծախսեր
· Ընդամենը նախագծման ծախսեր՝ 24,800.0+1,500.0+5,500.0=31,800.0 հազար դրամ
Նախագծային փաստաթղթերը կներառեն՝ թաղամասի կառուցապատման,  շենքերի կառուցման (այդ թվում՝ ըստ անհրաժեշտության տեղակապման), ներտարածքային և արտատարածքային ինժեներական հաղորդակցուղիների կառուցման, տարածքի բարեկարգման և այլ անհրաժեշտ աշխատանքներ: Շենքերը նախատեսվում են նկուղային հատվածներով (որոնք կարող են հարմարեցվել և օգտագործվել որպես պարզ թաքստոց կամ ապաստարան), ինչպես նաև տարածքի ամբողջ կառուցապատումը  հաշմանդամություն ունեցող անձանց համար անհրաժեշտ միջոցառումներով՝ հարմարեցված անցուղիներով, թեքահարթակներով, լուսավորվածությամբ, վերելակներով կամ վերհան սարքերով և այլն:
Միաժամանակ հարկ է նշել, որ Ծրագրով նախատեսվող շինարարական աշխատանքների համար անհրաժեշտ խոշորացված ծախսերը կարող են վերանայվել և ենթակա են հստակեցման օբյեկտների սահմանված կարգով հաստատված նախագծանախահաշվային փաստաթղթերի հիմքով: 
ՀՀ 2022 թվականի պետական բյուջեի միջոցների հատկացման վերաբերյալ
Նախագծի ֆինանսավորումը նախատեսվում է 2022 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից:
Առաջարկվում է ծրագիրը ֆինանսավորել ծախսերի 100%-ի չափով՝ այն է՝ նախագծման և փորձաքննության համար տրամադրել  31,800.0հազ.դրամ հազար դրամ ընդհանուր արժեքով գումար՝ պայմանով, որ նախագծային աշխատանքները կավարտվեն 2022 թվականի չորրոդ եռամսյակում: 
ՀՀ կառավարության 23.12.2021թ-ի N 2121-Ն որոշման 4-րդ կետի 9-րդ ենթակետի «բ» պարբերությամբ սահմանված պահանջի վերաբերյալ
ՀՀ 2022 թվականի պետական բյուջեով նախատեսված ՀՀ կառավարության պահուստային ֆոնդից 31,800.0հազ.դրամ  հատկացման չափով Քաղաքաշինության կոմիտեին ՀՀ 2022 թվականի պետական բյուջեով նախատեսված հատկացումներից ՀՀ կառավարության պահուստային ֆոնդ նույն չափի գումար վերաբաշխելու հնարավորությունը ներկայումս՝ բյուջետային տարվա  առաջին եռամսյակում  համարվում է  ոչ իրատեսական: ՀՀ 2022 թվականի պետական բյուջեով իրականացման ենթակա կապիտալ  ծրագրերից որոշակի տնտեսումներ կարող են ակնկալվել միայն բյուջետային տարվա ավարտական ժամանակահատվածում՝ չորրորդ եռամսյակում, երբ ակնհայտ պարզ կլինեն մրցութային գործընթացների արդյունքները: Ուստի, նման վերաբաշխման մասով առաջարկություններ առկա չեն: Ինչ վերաբերում է Նախագծով նախատեսվող նախագծային աշխատանքների կատարմանը, ապա Կոմիտեն այն գնահատում է խիստ հրատապ և առաջարկում վերջինիս գործողությունն ապահովել հնարավոր սեղմ ժամկետներում՝ նշված համայնքներում շինարարական ծրագրերը մեկնարկելու համար՝ վթարային շենքերում բնակվող քաղաքացիներին անդառնալի հետևանքներից զերծ պահելու նպատակով: 

1.1 Կապը ռազմավարական փաստաթղթերի հետ
<Քաղաքաշինության մասին> ՀՀ օրենք
Հոդված 10.1
<Կոմիտեն`
1) իրականացնում է քաղաքաշինության բնագավառում Կառավարության քաղաքականությունը.
2) մշակում և վարչապետին է ներկայացնում պետական ծրագրերի նախագծեր, որոնց հաստատումից հետո իր լիազորությունների շրջանակներում վերահսկում է դրանց իրականացումը.>

ՀՀ կառավարության 2021 թվականի ապրիլի 8-ի <ՀՀ քաղաքաշինության բնագավառի ռազմավարական ծրագիրը և ծրագրի իրագործումն ապահովող միջոցառումների ցանկը հաստատելու մասին> N531-Լ որոշում
Հավելված 1.
<Ծրագրի նպատակներն են.
 մարդկանց (այդ թվում՝ բնակչության սակավաշարժուն խմբերի) համար առողջ, անվտանգ և հարմարավետ կենսամիջավայրի ստեղծումը>
ՀՀ կառավարության 2021-2026 թվականների ծրագիր
 Կետ 2.7
2-րդ պարբերություն 8-րդ կետի 2-րդ և 3-րդ ենթակետ՝ <Կառավարության ջանքերն ուղղված են լինելու հանրապետության 3-րդ և 4-րդ աստիճանի վնասվածություն ունեցող բնակարանային ֆոնդի հիմնախնդրի լուծման նպատակով միջազգային լավագույն փորձի հիման վրա նպատակային ծրագրերի մշակմանն ու իրականացմանը> 
ՀՀ կառավարության 2021 թվականի մարտի 18-ի N 376-Լ որոշմամբ հաստատված՝ անբավարար տեխնիկական վիճակում գտնվող բնակարանային ֆոնդի հիմնախնդրի կանոնակարգման հայեցակարգ

2. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ քաղաքաշինության կոմիտեի կողմից 
4. Ակնկալվող արդյունքը
Նախագծի ընդունմամբ 2022թ ակնկալվում է ՀՀ Լոռու մարզի Ստեփանավան (Աշոտաբերդ) համայնքներում թվով 10 բազմաբնակարան նոր շենքերի կառուցման (այդ թվում բնակավայրի կառուցապատման) նախագծային աշխատանքների մեկնարկ և ֆինանսավորում, որը հիմք կհանդիսանա 2023թվականին շինարարական ծրագրի (հաջորդական) փուլային իրագործման համար:



